
GJYKATA KOMERCIALE E KOSOVES - Dhoma e Shkalles se Dyté, me gjyqgtarin Ramush
Bardigi, ne ¢éshtjen juridike pérmbarimore té kreditorit “Cooperation Architecture” shpk, me
seli ne rr. “Adem Gllavica’ nr.137 ne Prishtin€, kundér debitorit “Viva Fresh” shpk, me seli ne
fshatin Suhadoll Magjistralja Prishtiné - Lipjan ne Gracanicé, shpk, me bazé juridike
pérmbarimore, duke vendosur lidhur me ankesén e debitorit, ushtruar pérmes pérfagésuesit te
autorizuar avokat Agnez Fura, e paraqgitur kundér aktvendimit té Gjykatés Komerciale te
Kosovés-Dhomat e Shkallés se Paré-Departamenti pér Céshtje Ekonomike KPPP.nr.2458/2022
dt.31.10.2023, me datén 22.05.2024, mori kété:

AKTVENDIM

REFUZOHET e pabazuar ankesa e debitorit “Viva Fresh’ shpk, me seli ne fshatin Suhadoll
Magjistralja Prishtiné - Lipjan ne Graganicé, ” shpk, ndérsa aktvendimi i Gjykatés Komerciale
te Kosovés-Dhomat e Shkallés se Paré - Departamenti pér Céshtje Ekonomike
KPPP.nr.2458/2022 dt.31.10.2023, VERTETOHET.

Arsyetim

Gjykata Komerciale e Kosovés-Dhomat e Shkallés se Paré -Departamenti pér Céshtje
Ekonomike, me aktvendimin e ankimuar KPPP.nr. 2458/2022 dt.31.10.2023, e ka refuzuar ne
térési si te pabazuar prap€simin e debitorit “Viva Fresh” shpk, me seli ne fshatin Suhadoll
Magjistralja Prishtiné - Lipjan ne Graganicé, shpk ndérsa ka 1éné ne fugi urdhrin pé&rmbarimor
P.nr.161/2022 dt.03.11.2022, te lejuar nga Pérmbaruesja Private Emnine Sherifi Lubeniqi me
seli ne Prishting, ndérsa ka detyruar debitorin ge brenda afatit prej 7 ditésh nga plotfugishméria
e kétij aktvendimi t’ia paguaj kreditorit shpenzimet e procedurés ne shumen prej 208 euro pér
pérpilimin te pérgjigjes ne prapésim.

Kundér kétij aktvendimi, né afatin ligjor ka paragitur ankesé debitori, pér shkak te shkeljes
esenciale te dispozitave te procedurés, vértetimit te gabuar dhe jo te plote te gjendjes faktike dhe

zbatimit te gabuar te se drejtés materiale, me propozim ge gjykata e shkalles e dyté ta aprovoj

ne térési si te bazuar ankesén e debitorit dhe aktvendimin e atakuar ta anuloj ashtu ge ¢éshtjen
ta kthej ne rigjykim dhe rivendosje.

Pérgjigje ne ankesén e debitorit ka ushtruar kreditori me arsyetimin se pretendimet e debitorit
jané te pabazuara dhe kundérthénése, propozon ge gjykata e shkalles se dyté ta refuzoj ankesén
debitorit dhe aktvendimin e atakuar ta vértetoj.

Dhoma e Shkalles se Dyté e Gjykatés Komerciale, i shqyrtoi shkresat e Iéndés, aktvendimin e
atakuar, pretendimet ankimore dhe pas vlerésimit té tyre né kuptim té dispozités sé nenit 208 té
Ligjit pér Procedurén Kontestimore (LPK) e lidhur me nenin 17 té Ligjit pér Procedurén
Pérmbarimore (LPP), gjeti se:

Ankesa e debitorit &shté e pabazuar.

Nga shkresat e 1éndés rrjedh se kreditori “Cooperation Architecture” shpk, me seli ne rr. “Adem
Gllavica” nr.137 ne Prishtiné, mé datén 03.11.2022, ka paraqitur propozim pér pérmbarim ndaj
debitorit “Viva Fresh” shpk, me seli ne fshatin Suhadoll Magjistralja Prishtiné - Lipjan ne
Graganicé” shpk, né bazé té dokumentit té besueshém-Faturés me nr.01-04-2021 dt.01.04.2021.
Pérmbaruesja Private Emine Sherifi-Lubeniqi me seli ne Prishting, sipas propozimit te
kreditorit, me urdhrin pérmbarimor P.nr.161/2022 dt.03.11.2022, ka lejuar pérmbarimin, me té
cilén detyrohet debitori gé kreditorit né emér te borxhit nga fatura t’i paguaj shumén prej
11,833.20 euro, me kamaté prej 8% ne vit nga data e arritjes pér pagesé te faturés si dhe
shpenzimet e pérpilimit te propozimit pér pérmbarim ne shumen prej 208 euro.

Kundér urdhrit pérmbarimor debitori ka paragitur prapésim me daté 11.11.2022 , duke deklaruar
se fatura e ofruar nga kreditori éshté e pavulosur dhe e panénshkruar, ashtu ge nuk éshté e
pérshtatshme pér pérmbarim, debitori shton se njé pjesé nga detyrimi i kérkuar nga kreditori veg
se e ka paguar gjé ge déshmohet pérmes transaksioneve bankare, propozon ge gjykata ta aprovoj
ne terési si te bazuar prapésimin e debitorit dhe urdhrin pérmbarimor ta anuloj.

Pérgjigje ndaj prapésimit te debitorit ka ushtruar kreditori me datén 15.11.2022, me arsyetimin
se prapésimi i debitorit nuk mund te jeté objekt shqyrtimi dhe vlerésimi, éshté e pakontestueshme
se debitori ndaj kreditorit ka detyrim edhe shumen prej 11,833.20 euro sepse njé pjesé te
detyrimit debitori e ka paguar dhe até me datén 28.05.2021 ne shumen prej 10,000 euro dhe me
daté 01.09.2021 shumen prej 5,000 euro. Propozon ge gjykata ta refuzoj prapésimin e debitorit
si te pabazuar ndérsa urdhri pérmbarimor te mbetét ne fuqi.

Gjykata Komerciale e Kosovés-Dhomat e Shkalles se Paré - Departamenti pér Céshtje
Ekonomike, pas vlerésimit té prapésimit dhe pérgjigjes né prapésim, ka nxjerré aktvendimin
KPPP.nr.2458/2022 dt.31.10.2023 me té cilin e ka vendosur decidivisht si né dispozitiv té
aktvendimit té atakuar. Ka arsyetuar se fatura mbi bazén e te cilés éshté lejuar pérmbarimi
pérmban te dhénat tjera te nevojshme por jo edhe kohen e pérmbushjes se detyrimit monetar,

mirépo megjithaté kreditori se bashku me propozimin pér pérmbarim ka paraqgitur deklaraté pér
arritshmériné e kérkesés sipas nenit 30 te LPP duke pércaktuar se kérkesa éshté bere e arritshme
30 dite nga data e pranimit te saj. Gjykata konsideron se fatura éshté pranuar nga debitori pasi e
njéjta éshté pérmbushur pjesérisht nga i njéjti sepse me datén 28.05.2021 debitori e kishte kryer
pagesén ne shumén prej 10,000 euro ndérsa me datén 01.09.2021 e kishte kryer pagesén ne
shumen prej 5,000 euro ne emér te faturés léndore dhe kété kreditorit e ka deklaruar ndérsa
debitorit e ka pohuar se kéto pagesa jané bere ne emér te faturés Iéndore, dhe me kété debitori
ka mbetur ne detyrime edhe pér shumen prej 11,833.20 euro ndaj kreditorit. Gjykata i referohet
edhe nenit 29 par.1 dhe 3 te LPP si dhe nenit 30 te LPP, nga rrjedh se ne rastin konkret fatura
pérmban te gjitha elementet e kérkuara nga dispozitat ligjore si me larte sepse momenti i
pérmbushjes e detyrimit monetar éshté pércaktuar pérmes deklaratés se arritshmérisé e paraparé
me nenin 30 te LPP. Gjykata po ashtu i &shté referuar nenit 71, 69 par.4, nenit 73 ndérsa ne lidhje
me shpenzimet e procedurés vendosi konform nenit 452 par.1 dhe 463 par.1 dhe 2 te LPK, duke
vendosur késhtu si ne dispozitiv te aktvendimit te saj.

Nisur nga kjo gjendje e céshtjes, Gjykata Komerciale — Dhoma e shkalles se dyté, vleréson se
gjykata e shkallés sé paré i ka zbatuar drejté dispozitat e Ligjit té Procedurés Pérmbarimore me
rastin e vendosjes, ngase edhe sipas vlerésimit té késaj gjykate me shikim né shkresat e 1éndés
garté konstatohet se pérmbarimi éshté lejuar né bazé té faturés nr.01-04-2021 dt.01.04.2021 te
léshuar nga kreditori, e cila sipas provave ne lende pérkatésisht transaksioneve bankare
28.05.2021 debitori kishte paguar shumén prej 10,000 euro ndérsa me datén 01.09.2021 debitori
kishte paguar shumen prej 5,000 euro. Edhe kjo gjykaté pranon pérfundimin juridik te gjykatés
e shkalles se paré se fatura mbi bazén e te cilés éshté lejuar pérmbarimi pérmbush kushtet ligjore
te parapara me nenin 29 par.3 te LPP sepse e njéjta konsiderohet se pérmban te gjitha elementet
pér te gené dokument i besueshém dhe si e tillé te jeté edhe e pérshtatshme pér ekzekutim, e kjo
mbéshtetur ne faktin se kreditori ka vepruar konform nenit 30 te LPP sepse me datén 03.11.2022
ka parashtruar deklaraté me shkrim duke bere te ditur se kérkesa e tij éshté béré e arritshme me
datén e faturés 01.04.2021 gjegjésisht 30 dité nga dita e pranimit te saj, andaj duke marré pér
bazé se pérmes emailit te dt.14.04.2021 rezulton se fatura éshté pranuar nga debitori si dhe faktin
se debitori ka paguar njé pjesé te detyrimit te tij ndaj kreditori edhe kjo gjykaté vleréson se
debitori ka pranuar faturén e njékohésisht edhe detyrimin tij ge rrjedh nga kjo faturé ndérsa ne
shkresa te lendes nuk rezulton se debitori konteston faktin se pagesat nuk jané bere ne emér te
faturés mbi te cilén éshté lejuar pérmbarimi.

Gjykata e shkalles se dyté vleréson se gjykata e shkallés sé paré né bazé té provave té cilat i ka
pasur né dispozicion né shkresat e 1éndés, ka dhéné aktvendimin e saj te bazuar né dispozita
ligjore, ashtu ge pérfundimin juridik t& gjykatés sé shkallés sé paré, lidhur me kété céshtje e
pranon edhe Gjykata e shkalles se dyté, duke vlerésuar po ashtu se aktvendimi i atakuar éshté i
rregullt dhe i ligjshém, pér arsye se i njéjti nuk éshté pérfshiré né shkelje thelbésore té dispozitave
té procedurés kontestimore nga neni 182 paragrafi 2 pika (b), (9), (j) (k) dhe (m) té LPK dhe ne
konstatim te gabuar dhe jo te ploté te gjendjes faktike e té cilat shkage ankimore gjykata e
shkallés sé dyté i vleréson edhe sipas detyrés zyrtare, né bazé té nenit 194 té LPK-sé.

Gjykata e shkalles se dyté analizoi edhe pretendimet e debitorit se fatura mbi bazén e te cilés
éshté lejuar pérmbarimi nuk paraget dokument te besueshém dhe nuk éshté e pérshtatshme pér
pérmbarim konform nenit 27 te LPP, por ky pretendim nuk géndron sepse se pari fatura nuk
éshté dokument pérmbarimor, si edhe pretendimet tjera te debitorit por i vlerésoi si te
paargumentuara ashtu si¢ parasheh neni 69 par.4 i LPP andaj te njéjtat i refuzoi si te pabazuara
ndérsa aktvendimin e atakuar e vértetoj.

Kompetenca e Dhomés se Shkalles se Dyté pér té vendosur nga ana e gjyqtarit individual bazohet
né dispozitén e nenit 3 paragrafi 2 t& LPP-sé&, me té cilén éshté paraparé se né shkallén e dyté
vendimet i nxjerr gjyqtari individual.

Nga té gjitha arsyet e paragitura e né pajtim me dispozitat e nenit 209 paragrafi 1 pika (b) té LPK
lidhur me nenin 17 té LPP, u vendos si né dispozitiv té kétij aktvendimi.

GJYKATA KOMERCIALE E KOSOVES,
Dhomat e Shkalles se Dyté
K.DH.SH.II nr.609/24, me daté 22.05.2024

Gjyqtari,
Ramush Bardiqi

